Streeks Nuus – EAV Oos / Suid Kaap

Algemene ledevergaderings word op die volgende datums deur die EAV aangebied:

Oos Londen - 
14 Augustus 2006

George - 

24 Augustus 2006

Port Elizabeth - 
14 September 2006

Hierdie vergaderings word deur verwante Lede van die EAV geborg wat hul produkte voor die aanvang van die vergadering aan lede tentoon stel en ook tegniese kundigheid oor die installasie en gebruik van die spesifieke produkte aan lede oordra. 

Die streeksdirekteur sal ook die volgende dorpe in die Oos Kaap besoek om lede met probleme  te help, advies te gee oor sake rakende die bedryf en nuwe lede vir die EAV te werf:

Maandag 31 Julie 2006 – Cradock

Dinsdag 1 Augustus – Graaff Reinet

Woensdag 2 Augustus – Beaufort Wes

Donderdag 3 Augustus – Oudtshoorn

Tydens hierdie week sal die EAV ook betrokke wees by ‘n reeks inligtings vergaderings van die Elektriese Bedingingsraad wat op Cradock en Graaff Reinet gehou sal word. Die doel van hierdie inligtingsessies is om werkgewers en werknemers in te lig oor die werksaamhede van die Bedingingsraad, watter diens die Raad lewer, pensioen, siektebystand en doodsvoordele betaalbaar asook die Raad se konsiliasie en arbitrasie diens om geskille tussen die werkgewer en werknemers te besleg.

Die Bedingingsraad open binnekort ‘n permanente kantoor in George wat deur ‘n voltydse agent bedien sal word. Tans word alle korrespondensie, eise en geskille deur die Raad se kantoor in Port Elizabeteh hanteer. Die kantoor in George sal die Raad se fasiliteite en dienste meer toeganklik maak vir lede en kontrakteurs in die omliggende gebiede. Die geskil tussen die Bedingingsrade vir die Elektriese / Bou Bedryf is steeds nie opgelos nie. ‘n Vergadering tussen die 2 Rade is op 16 Mei 2006 in Port Elizabeth gehou in ‘n poging om die dispuut oor jurisdiksie in 17 landrosdistrukte in die Oos / Suid Kaap by te lê maar geen vordering is gemaak nie. Dit blyk dat die Bedingingsraad vir die Bounywerheid hulself na die Registrateur van Arbeid gaan wend in ‘n poging om uitsluitsel oor hierdie saak te kry.

Intussen duur die situasie voort waar 2 Bedingingsrade jurisdiksie het oor die werksaamhede van elektriese kontrakteurs en die keuse dus aan die kontrakteur (werkgewer) oorgelaat word met watter instansie hy sy aktiwiteite wil vereenselwig.

Skakel die streekkantore indien u meer inligting verlang.  (041) 363 1990

